
Atonio on Noah an dudur. On 
nanatun orot engon ton: 
Shem, Ham a Japheth. Noah 
an yawas on totorin wat, on 
tafanamai sabu sanasi imama 
on an ubar tani ambin. 



On God ituranai rus kaitanei 
wat sibibib. God iyeit 
tafanam au engon it on 
komasin bag, yabin sabu 
engon tutufin on yawas 
komasis wat sifofour simama.



On mes God on Noah iyawur iyau, “Yau 
ainonot nono sabu engon tutufin anfufun 
insawar, yabin tafanam amonai on gamo 
   a baigagam wat on awan ibonu. Yau 
          on dura bag tafanam a sabu 
                  engon anikomasis.”



“On mes om wengar obin tani unboai ato 
on nan am wa unyon, ato amonai efan 
engon unbotitiwag, weie amonai a kounai 
on fotu rababarinai wat on 
        unbobabaren.”



Om wa 
unyoyonin an 
weroromin on 
130 mita, ato wa an 
tayabarin on 22 mita, 
ato wa amon emon igai au 
uwayob on 13 mita.



“Om on bayu magis ta ta 
menan aam aurin on engon 
unabo ato nan efan kaita 
  unyadodog, fani om aurim 
         a fani osi mat auris.”



Om on bobaitu a sawar yayawasis ruruam ruruam, 
orot a jever on unboes mat wa amonai wonar ato
          unkaifares yawasis sinama.



Ato bobaitu ta ta gumidaris awawas mat on 
nimtereban ruam nanaba eboen, ato bobaitu 
men gumidaris on eb awawas mat kakaita 
kakaita eboen, a on eb kiwiu magis magis 
awawas mat engon nimtereban ruam 
eboen, yabin osi bobaitu kiwiu min 
arimon . . . 



. . . tafanamai yawasis sinama
     ato sinatoub men.



On awan rus a 
nanatun orot 
awawas mat 
engon sinai wa 
amonai sirui, 
onai sareu 
gagamin on men 
itikomasis mes.



On an werai Noah min an 
kwanda 600, ra auyotoat an 
yayatan nimtereban ruam, 
roke bairuinai nan sareu 
matas ta ta motob babanai 
sitasesebis, safam asi 
metewan engon siruserenis 
ato usan gagamin bag isur.



Ato usan min tafanamai nana 
iyayar mom ra orot ruam a 
fom orot ruam isawar.



Sareu on ibururum igai 
ato iborit, on mes wa on 
sareu tefanai iyaru.



Ato sareu on ibururum igai oyau gagamis tefas mat 
egnon ikiman. Sawar engon ato tafanamai siyaratein 
yawasis simama on engon sirabob isawar.



Baise God on Noah a bobaitu mat 
engon nan wa amonai simama on men 
inosfotes on. God on yabat iyamai 
isisin ato sareu ibosuruf itiririn 
isusur.



Ra orot ruam isawar 
gibunai Noah on wa an gigo 
iruseren, ato owe on 
iyafarai igat, baise owe on 
asir irorob inan inat mom 
sareu engon itiririn isur isawar 
ato motob rerebai igat. Namon 
Noah on kiwiu kumag ba 
iyafarai igat sareu ititai mamaba 
itiririn isur isawar ai ambin.



Roke bairuin an ra orot kaitamom an yayatan 
nimtereban ruam amonai on motob engon iraran 
isawar. Namon God on Noah aurin iyau, 
        “Om awam rum a nanatum orot 
                        awawas mat on engon 
                             wa emon wogat.”



Noah on sirifu agim kema iyon BADA aurin; 
on bobaitu a kiwiu 
gumidaris ta ta asi 
itin itinai iboen ato 
tutufis agim kema 
tefanai iteren sirifu 
ikutetai.



Ato God iyau, 
“Yau atonio dura 
bo baibasit an 
matair omi mat 
sanati abiyamai a 
sawar yayawasis engon 
tutufin mat womama auris

a sabu gibui 
           sinrarat engon mat  
        auris. Yau au tarub on  

kasakasauai ayein ato on, 
on arimon dura bo baibasit

an matair mes iniyamai
Yau a tafanam mat sanayi.”



“On an rai yau 
kasakasau 
aniyamai ingat 
aiyetunai inaru nan 
on tarub mat min on 
kasakasauai inrobotet. 
Yau arimon au dura bo 

baibasit omi Yau mat  
    a sawar yayawasisi   
  engon mat tabiyamai on  
annos.” 



“Men arimon 
sareu gagamin 
aniyamai ingat men 
tafanamai sawar 
yayawasis engon 
tutufin inikomasen.”



Namon God on Noah 
a on nanatun orot mat engon 
imomogines ato iyawures iyau, 
“Omi nanatum fifirig sigaraba 
wonitu ato ami dam warar 
inarat tafanam engon 
inibonuai.”



“Noah nanatun orot 
iyabon ato wa amon emon sigat on 
Shem, Ham a Japheth. (Ham on 
Canaan taman) Atonio on Noah 
nanatun orot ton, ato osi 
nanatus wawas agiris emon 
on sitagege tafanam 
           au engon 

inbonu.” 



3 60

Yabin God on sabu engon tutufin 
inuabois kwakwan, on fasinai On 
Natun kaikas ikutetai onai sabu 

engon tutufin On sinbitutumai on 
men sinarab ab yawas mama 

wantoanin sinboai.



Romans 3:23 Sabu engon tutufin on sibokomas on mes 
osi on men fofonin arimon God Toun Kudidirin on mat 

sinikaita sinama on.

Romans 6:23 Yabin orot jever ebokomas on an baiyan 
min rabob on eboai; baise omi wonat Keriso Iesu ati 
Bada mat wobikaita on God an siwar an baiyan ambin 

ibitet on yawas mama wantoanin on tanama.

Hebrews 9:27 Sabu engon on ra kaitamom wat sinarab, 
ato iyai iyafan erarabob an ra on baitetem eboai.

Ephesians 2:8,9 Omi Keriso wobitutumai on mes God an 
kaber emon on iyawasim. Omi on men toum woiyawasim 
on, baise atonio on God an siwar, on mes omi men toum 

wonifaim wonau omi ami bobo emon on toum woiyawasim.



Romans 10:9,10 Om toum giburumui dura unkurereb 
unau, “Iesu on Bada,” ato nunuamui unitutum God on 
Iesu rabob emon ibobaimisirai on arimon unyawas.
Yabin ot nunuati tabitutum on mes God matanai ati 

yawas totorin tamamatar; ot tout giburuti dura 
takurereb on mes tayawas.

John 3:16,17 Yabin God on sabu engon tutufin inuabois 
kwakwan, on fasinai On Natun kaikas ikutetai onai sabu 
engon tutufin On sinbitutumai on men sinarab ab yawas 

mama wantoanin sinboai. Yabin God on men Natun 
iyafarai inat au tafanam sabu inigurubabanis mes, baise 

On inat sabu baiyawasis mes. 



1 John 5:11-13 Dura atonio nanaba God iyawuret: God 
on yawas mama wantoanin itet, ato atonio yawas on On 

Natun amonai yen. Iyai iyafan Natun eboai on, on 
atonio yawas ibo; iyai iyafan men God Natun i’boai on, 

on men yawas ibo on. Yau atonio fef agagayam omi 
aurim onai wonsagob on omi yawas mama wantoanin 
wobo—omi ato God Natun Wabinai wobitutum on.

